Nafarroako Parlamentuko Mahaiak, 2011ko abenduaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa de Simón Caballero andreak aurkezturiko mozioa, zeinaren bidez Nafarroako Gobernua premiatzen baita Drogamenpekotasunen II. Plana aurkez dezan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2011ko abenduaren 13an

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeko foru parlamentari Marisa de Simón Caballerok, Legebiltzarreko Erregelamenduan ezarritakoaren babesean, ondoko mozioa aurkeztu du, Osoko Bilkuran eztabaidatu eta bozkatzeko.

Nafarroako Parlamentuak Nafarroako Gobernua premiatu zuen, bere garaian, Osasun Departamentuak Drogamenpekotasunen Foru Plan berri bat egin zezan; hartara, 2009ko ekitaldirako Nafarroako Aurrekontu Orokorrei buruzko abenduaren 24ko 21/2008 Foru Legean kontusail bat sartu zen, “Drogamenpekotasunen Foru Plan berria” izenekoa, 100.000 eurokoa.

Drogamenpekotasunen II. Foru Planaren prestaketa-lana prozesu parte-hartzaile baten bidez gauzatu da, zeinean gizarte-eragile guztiek esku hartu duten.

Lehendabizi, Drogamenpekotasunen I. Foru Planaren ebaluazio-fasea abiarazi zen, profesionalen ekarpenak eta asmoak biltzeko. Hainbat bilera egin ziren esparru guztietako profesionalekin, politikoak barne. Dinamika parte-hartzaile horrek II. planaren prestaketa-lana ere blaitu zuen. Lan horri bukaera emateko bilera bat egin zen esparru guztietako profesionalekin eta administrazio publikoen barruan –toki administrazioan, administrazio autonomikoan nahiz Parlamentuan– ardurak dituzten pertsonekin. Fase hori 2010eko ekainean bukatu zen.

Oraindik ez da aurkeztu ez planaren edukia ez Drogamenpekotasunen Foru Plan berria abian jartzeko egutegia ere.

Erabaki proposamena:

Nafarroako Parlamentuak Nafarroako Gobernua premiatzen du Drogamenpekotasunen II. Foru Plana aurkez dezan eta plana garatzeko aurreikusitako faseak eta antolamendua zehatz ditzan.

2011ko azaroaren 28a

Foru parlamentaria: Marisa De Simón Caballero

